
శ్చలసమబుద్ధి యి ట్లొదవ సర్వవిపద్దళనంబు దా నగున్.

మత్సరాదుల నలయదు మహిమమహిత, మేపదంబు మహాయోగిహృదయగమ్య

	వ.	
అని యనేకప్రకారంబుల వివరింపుచుండ విని తమమనంబులం దలంచి దైత్యబా

లురు దైత్యుపాలికిం జని యవ్విధం బంతయుఁ జెప్పిన నలిగి యతండు.

	ఆ.	
తాను చెడుట గాక తక్కినవారిని, జెఱుపఁ జూచె నౌర గొఱకుఁ బడుచు

వీని నెట్ల యైన విసువక పొలియింప, వలయు నేమి వెరవు గలదొ యింక.

అని తలంచి వంటలవారిం బిలిచి దుర్మార్గదర్శనుండును దురాత్ముండును నగుప్రహ్లాదుం

డు మత్పుత్రుం డని యనుమానింపక మీరు రహస్యయత్నంబున వీనికి భక్ష్యభో

జ్యాదుల ముందు హాలాహాలాభిధానం బగుమహావిషంబుఁ బ్రయోగింపుఁ డని పనిచి

నం జని వారును బ్రభుశాసనంబుఁ జేసిన.

అమృతు ననంతు నచ్యుతుని నాత్మఁ దిరంబుగ నున్చి నిత్యబో

ధమునఁ గరంగునప్పరమధార్మికుఁ డింపుగ నారగించు న

య్యమితహలాహలాద్భుతవిషానలసంచయభక్షణంబునం

దమృతముకంటెఁ బ్రీతికర మయ్యెఁ దదంతరబాహ్యచేష్టలన్.

	క.	
విషమచరితుండు బాలుఁడు, విషాహరణమునను జాల వెలుఁ గొందె మహా

విషనిధిజనితవిశృంఖల, విషానలము మ్రింగి పొంగు విషమాక్షుక్రియన్.

